
VENDIM 

Nr. 809, Datë  30.06.2021 

“Mbi autorizimin e përqendrimit të realizuar nëpërmjet përftimit të kontrollit të shoqërisë 
Etablissements J. Soufflet nga shoqëria InVivo Group” 

 
Komisioni i Konkurrencës me pjesëmarrjen e: 

 

 

 

Në mbledhjen e tij të datës 30.06.2021, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të kontrollit të 
shoqërisë Etablissements J. Soufflet nga shoqëria InVivo Group. 

 
Baza Ligjore: Nenet 2, 10-12, neni 24, germa d, dhe nenet 53-64 të ligjit nr. 9121, datë 

28.07.2003 “Për mbrojtjen e konkurrencës”, i ndryshuar; Rregullorja “Për 
zbatimin e procedurave të përqendrimit të ndërmarrjeve”; Udhëzimi “Për 
formën e njoftimit të përqendrimit” dhe Formulari i njoftimit të përqendrimit.  
 

Komisioni i Konkurrencës, pas shqyrtimit të relacionit të Sekretarit të Përgjithshëm si dhe raportit 
të Drejtorisë së Analizës dhe Metodologjisë së Tregjeve, mbi njoftimin e përqendrimit të realizuar 
nëpërmjet përftimit të kontrollit të shoqërisë Etablissements J. Soufflet nga shoqëria InVivo Group. 
 

VËREN SE : 

Transaksioni dhe procedura 
Pranë Autoritetit të Konkurrencës, është depozituar njoftimi mbi përftimin e kontrollit të shoqërisë 
Etablissements J. Soufflet nga shoqëria InVivo Group. 

Më datë 1 maj 2021, palët kanë  nënshkruar marrëveshjen “Protokoll Shitjeje”. 

Pala Blerëse: InVivo Group është një shoqëri aksionare e thjeshtuar (shoqëri me një ortak të 
vetëm), regjistruar sipas legjislacionin francez, me objekt veprimtarie: ofrim shërbimesh për 
shoqëritë e sektorit bujqësor. InVivo Group zotërohet plotësisht nga Union InVivo. 

InVivo group nuk ka filiale në Shqipëri dhe nuk ka realizuar të ardhura në tregun shqiptar në vitin 
2020. 

Znj. Juliana LATIFI Kryetar 
Znj. Leida MATJA Zv/Kryetar 
Z. Eduard YPI Anëtar 
Znj. Adriana BERBERI Anëtar 
Z. Denar BIBA Anëtar 

Garantuesi: Union InVivo është një bashkim kooperativash bujqësore me kapital të 
ndryshueshëm (kooperativa sipas ligjit francez), me objekt aktiviteti: ofrim shërbimesh për 
shoqëritë e sektorit bujqësor 

Pala shitëse:  

Shitësi 1: Z. Michel Soufflet, person fizik, shtetas i huaj, i regjistruar në shtetin francez dhe 
aksionar i shoqërisë Etablissements J. Soufflet, ku zotëron 67.64% të kapitalit të shoqërisë target. 

Shitësi 2: Z. Jean-Michel Soufflet, person fizik, shtetas i huaj, i regjistruar në shtetin francez dhe 
aksionar i shoqërisë Etablissements J. Soufflet, ku zotëron 2.58% të kapitalit të shoqërisë target. 

Shitësi 3: Silos Soufllet, shoqëri aksionare e thjeshtuar, me numër regjistrimi 334076056, me 
objekt aktiviteti: mbajtjen ose zotërimin e letrave me vlerë të kompanive të tjera, përveç bankave. 
Silos Soufflet përfaqësohet nga Z. Jean-Michel Soufflet dhe zotëron 17.38% të kapitalit të 
shoqërisë target.  

Shitësi 4: Sceaux International, shoqëri më përgjegjësi të kufizuar, regjistruar sipas legjislacionit 
holandez, përfaqësuar nga Z. Jean-Michel Soufflet dhe zotëron 12.41% të kapitalit të shoqërisë 
target.  

Shoqëria Target: Etablissements J. Soufflet është një shoqëri aksionare, regjistruar sipas 
legjislacionin francez, me objekt veprimtarie: shitjen dhe blerjen, importimin dhe shfrytëzimin e 
farave, drithërave, kashtës, transformimin dhe shitjen e të gjitha produkteve bujqësore dhe të gjitha 
veprimtaritë e ngjashme apo të lidhura me qendrat e farave etj. Etablissements J. Soufflet është 
shoqëria holding e Soufflet Group.  

Etablissements J. Soufflet1 nuk ka prezencë fizike në Shqipëri, por ka deklaruar shitje në vendin 
tonë, të cilat kryhen nga shoqëritë e mëposhtme, të kontrolluara nga shoqëria target. 

Soufflet Negoce, e zotëruar 100% nga shoqëria target, me objekt aktiviteti: shpërndarjen e 
produkteve bujqësore, transportimin dhe eksportimin e drithërave, farërave të vajit dhe produkteve 
të bulmetit etj. 

Agro Ingredients Technology, e zotëruar 99.99% nga shoqëria target, me objekt aktiviteti: 
prodhimin, tregtimin e përbërësve për sektorin agro-ushqimor, veçanërisht për industritë e bluarjes 
dhe prodhimin e bukës. 

Sladara Soufflet Srbija doo Backa Palancka, e zotëruar 100% nga shoqëria target, me objekt 
aktiviteti: prodhimin e meltit (lloj elbi). 

Sladovny Soufflet Ceska Republika-SSCR, e zotëruar 100% nga shoqëria target, me objekt 
aktiviteti: prodhimin dhe shitjen e meltit në botë. 

Nëpërmjet marrëveshjes “Protokoll Shitjeje”, shoqëria InVivo Group do të fitojë pronësinë e plotë 
mbi totalin e aksioneve të zotëruara nga shitësit, të cilat përfaqësojnë 100% të kapitalit të shoqërisë 
target Etablissements J. Soufflet. Shoqëria InVivo Group do të gëzojë aksionet dhe do të 
zëvendësojë shitësit, në të drejtat dhe detyrimet e tyre lidhur me aksionet, përfshirë të drejtën mbi 
dividentin dhe shpërndarjet e tjera lidhur me to.    

                                                           
1 Burimi: Formulari i thjeshtuar i njoftimit të përqendrimit 

Shoqëria InVivo Group autorizohet që të mundësojë blerjen nga Union InVivo të një pjese më të 
vogël se 10% të numrit total të aksioneve. Një blerje e tillë e pjesshme e aksioneve nga Union 
InVivo nuk do të ketë asnjë pasojë të drejtpërdrejtë ose të tërthortë të asnjë lloji ose mase mbi 
shitësit, në lidhje me të cilët InVivo Group do të konsiderohet se ka blerë të gjitha aksionet për 
qëllimet e marrëveshjes. 

Sipas dokumentacionit të depozituar, transaksion plotëson kriteret e përcaktuara në nenin 10 dhe 
12, të ligjit nr. 9121, datë 28.07.2003 “Për mbrojtjen e konkurrencës”, i ndryshuar dhe si i tillë 
kërkohet autorizimi nga Komisioni i Konkurrencës 

Vlerësimi i konkurrencës              

Referuar nenit 3, pika 7, të ligjit nr. 9121, datë 28.07.2003 “Për mbrojtjen e konkurrencës”, i 
ndryshuar, si edhe Udhëzimit nr.76, datë 07.04.2008 “Për përcaktimin e tregut përkatës”, treg 
përkatës i produktit u konsiderua tregu i agrikulturës dhe produkteve bujqësore, por duke qenë se 
transaksioni nuk do të ketë asnjë ndikim në tregun shqiptar si edhe duke iu referuar praktikave të 
Komisionit Evropian në çështje të ngjashme, tregu përkatës i produktit do të lihet i hapur. Treg 
përkatës gjeografik u konsiderua territori i Republikës së Shqipërisë. 

Transaksioni i propozuar është përftimi i kontrollit të shoqërisë Establissements J. Soufflet nga  
shoqëria InVivo Group.  

Shoqëritë InVivo group dhe Establissements J. Soufflet nuk kanë filiale në Shqipëri dhe vetëm kjo 
e fundit ka realizuar të ardhura në tregun shqiptar në vitin 2020, nëpërmjet produkteve te shitura 
nga shoqërive që ka në zotërim. 

Përqendrimi nuk do të krijojë mbivendosje ose marrëdhënie të rrjedhës së sipërme apo të poshtme 
midis aktiviteteve  të palëve në nivel kombëtar dhe për këto arsye, transaksioni i synuar nuk do të 
sjellë asnjë ndryshim dhe nuk do të ketë asnjë ndikim në tregun shqiptar. 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të ligjit nr. 9121, 
datë 28.07.2003 “Për mbrojtjen e konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet përftimit të kontrollit të shoqërisë 
Establissements J. Soufflet nga  shoqëria InVivo Group.  

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 
bëhen pagesat që parashikon rregullorja “Për caktimin e shpenzimeve për ndjekjen e 
procedurave pranë Autoritetit të Konkurrencës”. 

    Ky vendim hyn në fuqi menjëherë.  
 

KOMISIONI I KONKURRENCËS 

